
Ki Infomesen:

e  Kwarantin hemi seperesen blong ol pipol we oli oraet be oli maet expos long vaeras mo |
gat nid blong monitarem olgeta sapos oli kasem sik.

e Aesolesen hemi seperesen blong ol sik pipol long ol narafala wan we oli no sik.

e Aesolesen mo kwarantin oli ol stndad pablik helt meja we yumi aplaem blong protektem
pablik olsem stopem o limitim spred blong wan strong sik.

e Taem yu stap long hom o long wan fasiliti we oli jusum blong pepos blong kwarantin
mo aesolesen we oli askem yu, yu save mekem bigfala diferens blong sloem daon
spred blong eni sik long komuniti.

Wae nao yumi usum kwarantin mo aesolesen?

Olsem pat blong pripeanes blong Kavman blong Vanuatu blong respon long ol potensel impot
keis blong COVID-19, aesolesen mo kwarantin fasiliti we oli bin jusum mo putum ekwipmen we
oli redi blong aktivetem sapos i gat eni saspek o konfem keis blong COVID-19. Aesolesen mo
kwarantin tufala i standad pablik helt meja we yumi aplaem blong protektem pablik blong
stopem o limitim spred blong wan strong sik.

Wanem ia Kwarantin?

Kwarantin hemi seperesen blong ol pipol we oli oraet be oli maet expos long vaeras mo
blong monitarem ol pipol sapos oli kasem sik ia.

Hemi wan prikosen meja we hemi help blong daonem risk blong spred blong wan strong sik.
Sapos wan peson i stap long kwarantin, bae hemi stap nomo long wan haos o fasiliti we oli
jusum blong stap long hem mo bae oli monitarem hem long 14 dei blong luk sapos hemi sik.
Period blong 14 dei kwarantin hemi beis long inkubesen period blong vaeras - hemia hemi
taem bitwin taem man i kasem vaeras mo taem hemi divelopem ol simtom. Estimet taem blong
inkubesen period blong COVID-19 hemi renj long 1 kasem 14 dei, be komonli hemi araon 5 dei.
Sapos afta long 14 dei oli no sik o divelopem simtom, bae oli kliarem mo alaocem olgeta blong
go bak long komuniti blong olgeta.

Wanwan man we oli oraet oli save stap long kwarantin sapos oli stap long risk se oli maet expos
long vaeras mo oli save sik. Long Vanuatu, bae kwarantin hemi rikwae nomo blong olgeta we ol
no gat eni simtom be oli travel i go long wan kaontri we i gat sik ia o oli gat kontak wetem wan
konfem keis blong COVID-19. Samtaem ol fren mo famili blong ol pipol we oli sik (be oli no
faenem ol long COVID-19) bae oli askem olgeta tu blong stap long kwarantin, iven sapos oli no
sik.

Kwarantin i minim se yu nid blong stap long wan haos o fasiliti we oli jusum blong yu stap long
hem mo yu no go aot long ol sto/shop, skul, 0 jej. Pipol mo ol fren mo famili bae oli no save vistim
yu. Hemi importan tumas se yu folem gud ol kwarantin meja ia blong mekem sua se COVID-19

hemi no save spred long komuniti mot u se ol pipol oli no transmitim vaeras long ol narafala
pipol.

Wanem ia Aesolesen?

Aesolesen hemi seperesen blong ol pipol we oli sik long ol pipol we oli no sik.

Sapos wan man i sik, oli maet askem hem blong stap long aesolesen kasem taem we hemi
kasem risalt blong test blong hem. Sapos wan keis hemi konfem long Vanuatu, babae hemi
rikwae tu blong stap long aesolesen. Semak olsem kwarantin, aesolesen i minim se yu nid blong
stap long wan haos o fasiliti we oli jusum blong yu stap long hem mo bae yu no go aot long
sto/shop, skul o jej. Pipol mo ol fren mo famili bae oli no save vistim yu. Wan peson bae hemi
rikwae blong stap long aesolesen kasem taem hemi kasem kliarens blong wan dokta.

Ol risen blong aesolesen hemi blong mekem sua se | no gat narafala man moa | stap long
kontak wetem wan peson we i sik, mo hemi wan prikosen meja sapos hemi hapen se test blong
hem hemi positiv long COVID-19. Helt Kea Woka bae hemi provaedem apropriet/stret protektiv
ekwipmen blong help protektem olgeta long vaeras, taem we oli provaedem kea long sik man.
Sapos wan peson hemi rikwae blong aesoletem hem long hom olsem wan saspek 0 wan mael
keis, famili blong hem bae oli sapotem hem long hao bae oli kea long hem mo tekem prikosen.

From nomo se wan man oli bin askem hem blong stap long aesolesen kasem taem we oli
kasem risalt blong test blong hem, hemi no minim se hemi kasem COVID-19 - hemia hemi
wan prikosen meja nomo.

Wae nao kwarantin mo aesolesen tufala impoten blong priventem COVID-19?

Taem yu stap long wan haos o fasiliti we oli jusum blong pepos blong kwarantin mo aesolesen
taem oli askem long yu, yu save mekem wan bigfala diferens blong sloem daon spred blong
disis long komuniti.

Fasen ia hemi shoem se hemi gud, mo ifektiv long ol narafala kaontri long ovasi we i gat ol
positiv test blong COVID-19. Hemi wan importen wei blong mekem sua se COVDI-19 hemi no
save spred long kommuniti.

Ol ki stamba/toktok:

e Aesolesen: Hemi seperesen blong sol sik pipol long wan disis olgeta pipol we oli no sik mo
blong priventem ol narafala wan blong no kasem sik.

e Kwarantin: Hemi sepersen blong ol pipol we oli orate be oli maet expos long vaeras mo tu
long monitarem olegat sapos oli sik.

